
CRASS – violenza durant la pagliola

Violenza durant la pagliola?Quai para ina
cuntradicziun. Studis mussan però che
mintga quarta dunna en Svizra raquinta
d’experientschas da violenza durant la
pagliola. Sco violenza vala mintga acziun
che surpassa ils cunfins da la pagliolanca.
La violenza subida po esser da natira fi-
sica u psichica, dal metter sut squitsch
subtil enfin a tagls dal perineum senz’ac-
consentiment. Tuttina na vegn betg di-
scurrì gugent da quest problem derasà,
anzi savens vegnan ils raquints da las
dunnas bagatellisads. Violenza durant la
pagliola para d’esser in dals ultims tabus
ennossa societad. «CRASS» lascha vegnir
a pled a pertutgadas, guarda tgemecanis-
sems che promovan quest problem e tge
mesiras ch’i duvrass, per che dapli dun-
nas possian far bunas experientschas
durant la pagliola.

